
Moldova
Liggur millum Rumenia og 
Ukraina. 
Íbúgvaratal: 4,1 mió. Minst 1 
mió arbeiðir í øðrum londum.
Landið fekk sjálvstýri í 1991. 
Er í dag fátækasta landið í 
Europa, við eini miðalinntøku 
uppá 1900 dollara um árið  
(2005).
Høvuðsstaður: Chisinau við 1 
mió íbúgvum. 

FAKTA

Fekk eg bara eina seymimaskinu

í dag veit eg ikki hvat vit fara 
at eta, greiðir Lyudmila frá. 
Klokkan er farin at nærkast 
11, men einki bendir á hvat 
stendur á matarseðlinum 
henda dagin.

Pakki við vón
Var tað ikki fyri hjálpini frá 
kirkjuni hjá pastor Vitalie 
hevði hesin dagurin eisini 
endað í svartasta vónloysi, 
við ongum mati og svongum 
børnum sum skuldu til 
songar á kvøldi.

Í dag fekk hon tó óvænt­
aða vitjan. Við sær hevði 
Vitalie eitt umboð fyri Miðla­
húsið í Føroyum og eitt 
umboð fyri Skandinavisku 
Barnamissiónina í Svøríki, 
sum aftur stuðlar arbeiðinum 
í lítlu samkomuni í býnum. 

Hesir tríggir bjarga ikki 

dagsins høvuðsmáltíð, men í 
dag er tað tørvurin hjá børn­
unum sum stendur  fremst í 
huga. Í Føroyum hava kvinn­
ur úr Miðvági, úr Havn og 
aðrastaðni eitt stórt hjarta 
fyri neyðini hjá Lyudmilu 
og øllum hinum illa støddu 
í fátækasta landinum í 
Europa.

Tær hava bundið troyggj­
ur og onnur pløgg til hesa 
familjuna, sum nú fekk 
gleði av hesi gávuni sum 
verður latin umvegis Barna­
missiónina. Børnini fingu 
eisini aðrar gávur og leikur, 
sum kann gera dagin meiri 
áhugaverdan og gleðiligan. 

Tey blíva sjálvandi ikki 
mett av hesum, men hetta 
kann tó verða teimum eitt 
ljóspunkt í einum myrkum 
og vónleysum gerandisdegi. 

Eitt annað ljóspunkt í so 
máta er matpakkin sum 
samkoman í bygdini veitir 
fátæku familjuni eina ferð 
um vikuna.

Men tað var líka hatta við 
seymimaskinuni. Fekk hon 
hana, hevði so mangt verðið 
øðrvísi. So kundi hon ment 
evni síni sum seymikona. So 
kundi hon forsyrgt familju 
síni. 

Og so sá framtíðin hjá 
húskinum Lyudmila í 
fátækasta landinum í Europa 
kanska ikki so vónleys út.

Tey fýra børnini hjá Lyudmilu spæla uttanfyri eina løtu, nú norðurlendskir gestir eru komnir á gátt. Ein góða leika 
kann fáa tey at gloyma neyðina eina løtu, men lítið nyttar at spæla við svongum maga

SVONGD

So hevði hon kunnað forvunnið 
sær nøkur oyru til mat og klæðir 
til seg sjálva og børnini. Tað skuldi 
og átti annars maðurin í húsinum 
at havt gjørt. Hann hevur hon ikki 
sæð í longri tíð


